
					Gwirwyd y dudalen hon
	
Ddim yn ymollwng i'w bêr englyn

Heb boen na phwys?



Mae adar ereill fyth yn canu

Yng ngoleu'r dydd;

Ond ti, pan mae y byd yn fagddu,

Yn canu sydd ;

Y tlawd fyfyriwr yn ei 'stafell

Sy hoff o'th si;

Ond un apostol, heb ei gymell,

Ni'th grybwyll di.



Pa frenin ydwyt yn y bore,

Ar uchel glwyd!

A llawer teyrn fel ti fu'n chwareu

'N y bore llwyd;

Ond ymaith ciliodd y mawreddau

Ar adeg nawn,

A distaw gyfaill ydwyt tithau

'N y goleu llawn.



Ond O, mae 'nghalon yn dy garu,

Wyt rydd o dwyll ;

A phan y bore wyt yn canu,

Diddeni 'mhwyll ;

Ac yn y nos sy hirfaith,

Dy sain sy bêr ;

Pan oeddwn ar fy mordaith

Fy ngheiliog oedd y ser.

